
Valentina A. Sammut
(‘l-appellata’)

vs.

Bord tal-Accountancy u b’digriet tal-4 ta’ Marzu, 2021, gie mibdul ghal
Martin Spiteri fil-kwalita tieghu ta’ Segretarju ghan-nom u in rapprezentanza

tal-Bord tal-Accountancy
(‘l-appellant’)

II-Qorti,
Preliminari

1. Dan huwa appell maghmul mill-intimat Martin Spiteri (K.I. nru.
321461(M)) fil-kwalita tieghu ta’ Segretarju ghan-nom u in rapprezentanza

tal-Bord tal-Accountancy [minn issa ‘| quddiem ‘I-Bord appellant’] mid-

decizjoni moghtija fl-10 ta’ Jannar, 2022, [minn issa 'l quddiem ‘is-sentenza
appellata’], mit-Tribunal ta’ Revizjoni Amministrattiva [minn issa’l quddiem ‘it-
Tribunal’], |li permezz taghha ddecieda billi filwaqt li jastjeni milli jiehu
konjizzjoni tal-ewwel eccezzjoni, u cahad il-kumplament tal-eccezzjonijiet
tieghu, laga’ I-appell tar-rikorrenti Valentina A. Sammut (K.l. nru. 0494412L)
[minn issa ’| quddiem ‘l-appellata’] billi rrevoka d-decizjoni appellata sabiex
b’hekk ir-rikorrenti kellha tinghata l-opportunita kif imfisser mit-Tribunal, u
sussegwentement il-Bord appellant jiehu decizjoni mill-gdid, bl-ispejjez kontra

I-istess Bord appellant.

Fatti

2. ll-fatti tal-appell odjern jirrigwardaw l-applikazzjoni tal-appellata tal-20
ta’ Novembru, 2019, mal-Bord appellant ghall-hrug favur taghha ta’ warrant ta’
accountant sabiex hija tkun tista’ tipprattika din il-professjoni hawn Malta. lzda
permezz tad-decizjoni tieghu tal-4 ta’ Jannar, 2020, il-Bord appellant ¢ahad it-
talba taghha ghaliex fil-fehma tieghu “[yJour request for the award for a
temporary CPA warrant is considered by the Board as not being sufficiently

justified”.

Mertu

3. L-appellata ntavolat proc¢eduri quddiem it-Tribunal permezz tal-
prezentata ta’ rikors fit-22 ta’ Jannar, 2021, fejn talbet lill-imsemmi Tribunal
sabiex ihassar u jirrevoka d-decizjoni tal-Bord appellant tal-4 ta’ Jannar, 2020,

fejn dan irrifjuta l-applikazzjoni taghha ghal hrug ta’ warrant temporanja
fisimha, u minflok jilga’ I-applikazzjoni taghha ghall-hrug ta’ warrant ta’

accountant, bl-ispejjez kontra |-Bord appellant.

4, lI-Bord appellant laga’ billi eécepixxa preliminarjament |i (a) huwa
mhuwiex persuna guridika u ghalhekk ghandha ssir korrezzjoni fl-okkju tal-
appell ai termini tal-artikolu 175 tal-Kap. 12; fil-mertu (b) it-talbiet tal-appellata
kienu nfondati fil-fatt u fid-dritt u kellhom jigu respinti bl-ispejjez kontra taghha
stante li hija ma kinitx tissodisfa r-rekwiziti skont il-ligi sabiex tikkwalifika ghal
warrant ta’ accountant; (¢) huwa kien agixxa skont il-ligi fl-ezercizzju tal-
funzjoni tieghu li jirregola |-professjoni tal-accountancy fl-interess pubbliku; (d)
jekk tintlaga’ lI-applikazzjoni tal-appellata, dan ifisser li ser jinholoq precedent
ferm perikoluz billi jaghti lok lil persuni mhux ikkwalifikati b’mod adegwat li
japplikaw ghal warrant ta’ accountant; (e) I-appellata kienet diga applikat ghal
warrant ta’ accountat fl-20 ta’ Dicembru, 2014, fejn il-Bord appellant irrifjuta I-
applikazzjoni taghha; (f) wara talba ghal rikonsiderazzjoni permezz tal-
prezentata ta’ certifikat mill-Institute of Professional Accountants and Auditors
of Russia f'Marzu tal-2017, il-Bord kien infurmaha li hija ma kinitx tissodisfa r-
rekwiziti skont il-para. (¢) tas-subartikolu 3(2) tal-Kap. 281; (g) il-Bord appellant
kien ghalhekk ikkunsidra li I-kwalifiki tal-appellata ma kienux ekwivalenti ghall-
grad professjonali fl-accountancy organizzat mill-Universita ta’ Malta jew livell
ekwivalenti; (g) l-appellata ma kinitx appellat dik id-decizjoni; (h) minflok,
sentejn u nofs wara l-appellata kienet ipprezentat applikazzjoni gdida; (h) il-
Bord kien talabha sabiex tiggustifika t-talba taghha; (i) I-appellata wiegbet

permezz ta’ ittra tas-17 ta’ Awwissu, 2020 fejn talbet ghall-hrug ta’ warrant

temporanja ghal Zzmien hames snin; (j) tliet gimghat wara, l-appellata baghtet
email lis-segretarju tal-Bord appellant bl-istess rikjesta; (k) fl-4 ta’ Jannar, 2021,
il-Bord appellant infurmaha |i |-gustifikazzjonijiet imfissra fl-ittra taghha ma
kienux suffi¢jenti; () ghal dawn ir-ragunijiet, l-appell taghha kellu jigi michud,

(m) salv risposti ulterjuri.

Is-Sentenza Appellata

5. It-Tribunal wasal ghas-sentenza appellata wara li ghamel is-segwenti

konsiderazzjonijiet rilevanti ghal dan |-appell:

“lkkunsidra:

Illi r-rikorrenti intavolat dawn il-proceduri sabiex dan it-Tribunal jaghmel revizjoni tad-
decizjoni mehuda mill-Bord li jichad I-applikazzjoni taghha ghall-ghoti ta’ warrant ta’
accountant.

Illi skont ma’ xehed il-Professur Peter J. Baldacchino, ir-rikorrenti ma kinitx tissodisfa
I-kriterji li wiehed irid ikollu biex jinghata |-warrant ta’ accountant ai termini tal-
Kapitolu 281 tal-Ligijiet ta’ Malta. llli jirrizulta li I-kriterju li ma giex sodisfatt kien it-
tip ta’ materjal li kien kopert fil-korsijiet li hija ghamlet barra minn Malta. Gie spjegat
illi I-Bord ghandu sistema li permezz taghha jekwipara d-diversi korsijiet offruti minn
istituzzjonijiet barranin u dan permezz ta’ sistema adottata mill-Association of
Chartered Certified Accountants (ACCA).

Illi pero f'artikolu 3 tal-Kapitolu 281 hemm stipulat illi jekk applikant ma jissodisfax il-
kriterju tal-kors organizzat mill-Universita ta’ Malta jew kors ekwivalenti, allura I-Bord
ghandu jistieden lill-applikant jaghmel eZzami, li parti minnu jew kollu kemm hu
ghandu jkun bil-miktub, ta’ kompetenza professjonali li jkollu livell ta” ezami finali jew
ekwivalenti bhal dak ta’ Universita, li jkun rikonoxxut jew li jsir mill-Bord ghal dak I-
ghan.

Wijirrizulta li I-Bord ma mexiex ma’ dak stipulat f’artikolu 3(2)(d) tal-Att u dan ghaliex
ma tax opportunita lir-rikorrenti tissottoponi ruhha ghall-ezami msemmi fl-istess
disposizzjoni tal-ligi.

Ghaldagstant jirrizulta illi I-Bord ha decizjoni ahharija qabel ma ta opportunita lir-
rikorrenti taghmel I-ezami hawn fuq citat.

Illi ghalhekk it-Tribunal se jkun gieghed jirrevoka d-decizjoni appellata sabiex il-Bord
jaghti l-opportunita msemmija u jkun biss wara li r-rikorrenti tinghata din I-
opportunita li jkun jista’ jasal ghal decizjoni finali tieghu skont il-ligi.

Illi finalment, it-Tribunal jaghmel referenza ghall-ahhar parti tat-talbiet tar-rikorrenti,
u cioé fejn talbet li dan it-Tribunal jilga’ t-talba taghha ghall-applikazzjoni tal-hrug
tal-warrant ta’ accountant. Illi kif inhu risaput, dan it-Tribunal ma jista’ qatt
jissostitwixxi d-diskrezzjoni ta’ awtorita amministrattiva ma’ dik tieghu. Din id-
diskrezzjoni ghandha tithalla dejjem f’idejn I-amministrazzjoni. Il-kompetenza ta’ dan
it-Tribunal hija biss li jirrevedi jekk dik id-diskrezzjoni gietx ezercitata skont il-ligi.”

L-Appell

6. II-Bord appellant ipprezenta r-rikors tal-appell tieghu fis-27 ta’ Jannar,
2022, fejn gieghed jitlob lil din il-Qorti sabiex joghgobha:

“1.  Tannulla s-sentenza appellata tat-Tribunal ta’ Revizjoni Amministrattiva tal-10
ta’ Jannar 2022 fl-ismijiet Valentina A. Sammut vs Bord tal-Accountancy u
b’digriet tal-4 ta’ Marzu 2021 gie mibdul ghal Martin Spiteri fil-kwalita tieghu
ta’ Segretarju ghan-nom u in rapprezentanza tal-Bord tal-Accountancy; u f'kaz
li din it-talba ma tigix milqugha,

2. tirrevoka s-sentenza appellata tat-Tribunal ta’ Revizjoni Amministrattiva tal-10
ta’ Jannar 2022 fl-ismijiet Valentina A. Sammut vs Bord tal-Accountancy u
b’digriet tal-4 ta’ Marzu 2021 gie mibdul ghal Martin Spiteri fil-kwalita tieghu
ta’ Segretarju ghan-nom u in rapprezentanza tal-Bord tal-Accountancy u
konsegwentement tichad it-talba tar-rikorrenti appellata u tilga’ I-eccezzjonijiet
fil-mertu tal-esponenti bl-ispejjez taz-zewg istanzi kontra I-appellata.”

Jghid li I-aggraviji tieghu huma dawn: (a) is-sentenza appellata hija ul/tra u anki
extra petita; u (b) it-Tribunal ghamel interpretazzjoni u konsiderazzjonijiet
zbaljati tal-ligi.

7. L-appellata lagghet permezz tat-twegiba taghha tal-25 ta’ April, 2022,
fejn tikkontendi li s-sentenza appellata hija wahda gusta u ghalhekk timmerita

li tigi kkonfermata ghal dawk ir-ragunijiet li tfisser fir-risposta taghha.

Konsiderazzjonijiet ta’ din il-Qorti

8. Din il-Qorti ser tghaddi sabiex tikkunsidra |-aggraviji rispettivi tal-Bord
appellant, u dan fid-dawl tar-risposta ntavolata mill-appellata u tal-

konsiderazzjonijiet maghmulin mit-Tribunal fis-sentenza appellata.

9. II-Bord appellant fl-ewwel aggravju tieghu jirrileva n-nullita u l-irritwalita
tas-sentenza appellata, stante li t-Tribunal agixxa ultra u extra petita. Jispjega li
t-Tribunal iddecieda ir-rikors skont il-konsiderazzjoni li huwa stgarr li ghandu
jaghmel. Irrileva li l-appellata kienet applikat ghal warrant temporanja ta’
accountant taht is-subartikolu 3(3) tal-Kap. 281, izda t-Tribunal ma kkunsidrax
li hija fil-fatt kienet diga applikat ghal full warrant fl-20 ta’ Dicembru, 2014, fejn
l-applikazzjoni kienet giet irrifjutata ghal darba, darbtejn, izda madankollu I-
appellata ghazlet |li ma tappellax id-decizjoni moghtija fis-sena 2017.
Jikkontendi li t-Tribunal madankollu ma kkunsidrax dan il-fatt importanti,
jigifieri li d-decizjoni kienet saret res judicata. Minflok huwa kien ghadda sabiex
ghamel analizi tal-provvedimenti tas-subartikolu 3(3) tal-Kap. 281, li tahtu saret
l-applikazzjoni tal-appellata, u ddecieda skont dak li jipprovdi ghalih is-
subartikolu 3(2) fejn il-konsiderazzjoni ormai kienet saret res judicata. |I-Bord
appellant isostni li I-appellata mhijiex ikkwalifikata kif ghandha tkun taht is-

subartikolu 3(3), u ghalhekk ma kinitx tikkwalifika ghal warrant temporanja

skont |-istess subartikolu. Filwaqt li jaghmel riferiment ghas-sentenza fl-ismijiet
Ronald Agius et vs. Paul Portelli deciza fit-2 ta’ Marzu, 2007, mill-Qorti tal-
Appell Civili (Superjuri), issottometta li s-sentenza appellata hija nulla ghaliex it-
Tribunal iddecieda fuq kawzali differenti minn dik imressqa mill-appellata, u I-
konsiderazzjonijiet tal-Bord appellant issa kienu jikkostitwixxu res judicata. |l-
Bord appellant jghid li minghajr pregudizzju ghall-ewwel aggravju, it-tieni
aggravju tieghu huwa li t-Tribunal strah fuq konsiderazzjoni zbaljata meta
ddecieda I-kaz. Jghid |li huwa legalment skorrett dak li qgal it-Tribunal “[i]lli
jirrizulta li I-kriterju li ma giex sodisfatt kien it-tip ta’ materjal li kien kopert fil-
korsijiet li hija ghamlet barra minn Malta”. Huwa ccita dak li gal il-Profs.
Baldacchino fl-affidavit tieghu, u stgarr li wiehed jistagsi kif |-appellata setghet
tkopri |-istess tip ta’ materjal f'sentejn, meta hawn Malta dan jigi kopert
ffhames snin. Huwa jaghmel riferiment ghax-xhieda in kontro-ezami tal-
imsemmi Profs. Baldacchino dwar jekk id-diploma li ghandha |-appellata fil-
finanzi u I-ekonomija, tkoprix I-awditjar u I-accounting. Jghid li t-Tribunal strah
id-decizjoni tieghu fuq il-para. (d) tas-subartikolu 3(2) tal-Kap. 281, u I-Bord
appellant jghaddi sabiex jiccita I-istess. Jissottometti li dan gie ntrodott fil-ligi
Maltija permezz tal-Att IX tal-2008, li kien jirrifletti d-Direttiva 2006/43/KE tal-
Parlament Ewropew u tal-Kunsill tas-17 ta’ Mejju, 2006, dwar il-verifiki
statutorji tal-kontijiet annwali u tal-kontijiet konsolidati. Isostni li l-intenzjoni
tal-legislatur kienet li min ikun ghamel kors ta’ studju ta’ kwazi l-istess livell ghal
dak Ewropew, ikun jista’ jikkumpensa permezz ta’ ezami jew tnejn sabiex jilhaq
il-livell mistenni, izda fil-kaz tal-appellata dan ma setax isir ghaliex il-kors ta’
studju taghha kien ta’ sentejn u mhux ta’ hames snin kif mitlub fMalta u fl-
Ewropa. Jinsisti li hija kienet tenuta issegwi kors universitarju jew I-ekwivalenti

fit-tul ta’ ferm aktar minn sena. Huwa jaghmel riferiment ghall-Artikolu 6 tad-
Direttiva, u jikkontendi li I-appellata ma komplietx kors ta’ taghlim teoretiku
ekwivalenti ghal dak Malti jew Ewropew, sabiex imbaghad tersaq ghall-ezami
finali. Hawn il-Bord appellant jaghmel ukoll riferiment ghall-Artikolu 7 tad-
Direttiva, u filwaqt li jaghmel ukoll riferiment ghal-L.S. 281.01 u jiccita r-
regolament 7 tieghu, jikkontendi li I-ezami ta’ kompetenza teoretika jehtieg
ikopri s-suggetti kollha msemmija f'dawk ir-regolamenti. Jghid |li huwa mhux
universita jew istituzzjoni edukattiva, u s-suggetti msemmija fir-regolament 7
kellhom jigu koperti minn kors shih organizzat minn wiehed minn dawn, filwaqt
li mkien ma kien hemm indikat li huwa ghandu I-funzjoni wkoll li jaghmilha ta’
istituzzjoni edukattiva li torganizza |I-ezamijiet fis-suggetti kollha kif elenkati fl-
imsemmi regolament 7. Isostni li jekk id-decizjoni tat-Tribunal tigi kkonfermata,
dan kien ser iwassal ghal precedent ferm perikoluz, li jaghti lok li persuni mhux
adegwatament ikkwalifikati, japplikaw mal-istess Bord appellant sabiex jottjenu
warrant ta’ accountant, u huwa jkollu jaghmilha ta’ istituzzjoni edukattiva u
jorganizza l-ezamijiet, sitwazzjoni |i certament ma tkunx fl-interess tal-

professjoni tal-accountancy u fl-interess pubbliku.

10. L-appellata twiegeb billi tghid li dak li ged jigi rilevat mill-Bord appellant
huwa inveritier, ghaliex it-Tribunal iddecieda skont is-subartikolu 3(3) tal-Kap.
281 li fuqu hija kienet strahet l-azzjoni taghha. Tispjega li t-talba taghha lit-
Tribunal kienet sabiex tithassar u tigi revokata d-decizjoni tal-Bord appellant
tal-4 ta’ Jannar, 2020, fejn kienet giet michuda l-applikazzjoni taghha ghal hrug
ta’ warrant temporanja ta’ accountant. Tghid li t-Tribunal kellu kull setgha li
jaghmel dan skont id-disposizzjonijiet tal-Kap. 281 u tal-Kap. 490, izda minflok
irrevoka id-decizjoni tal-Bord appellant sabiex dan jiehu decizjoni mill-gdid. L-

appellata tikkontendi li d-disposizzjonijiet tal-Kap. 281 ma jillimitawx id-drabi li
applikant jista’ japplika ghal warrant temporanja ta’ accountant. Tghid li huwa
ingust li I-Bord appellant jiddikjara li kienet decizjoni konxja taghha li fis-sena
2017 tonqos milli tappella, u tispjega li hija gatt ma kienet giet notifikata bid-
decizjonijiet. L-appellata tkompli tghid |i fI-2019 hija kienet ghal darb’ohra
ghamlet tentattiv sabiex tikseb warrant temporanja ta’ accountant, u |-appell
taghha quddiem it-Tribunal kien jirrigwardja biss din it-tielet applikazzjoni
taghha. Ghalhekk kien erroneju u zgwidanti li jinghad li din id-decizjoni kienet
diga saret res judicata. L-appellata tikkontendi li huwa ¢ar |i permezz tas-
subartikolu 3(3) tal-Kap. 281, il-legislatur ried jaghti l-opportunita lil persuni
gejjin minn pajjiz terz barra |-Unjoni Ewropea li japplikaw ghal warrant ta’
accountant hawn Malta, izda permezz tas-subartikolu 3(2) il-legislatur ha hsieb
ukoll li jnizzel il-kriterji sabiex jigi assigurat li min jinghata dak il-warrant ikollu
[-kriterji adegwati. Tissottometti li I-artikoli tal-ligi ghandhom jingraw flimkien,
specjalment fil-kaz odjern, fejn wiehed ged jaghmel ezercizzju fejn igabbel il-
kwalifi¢i ta’ pajjizi terzi ma’ dawk lokali. Tghid li ghalhekk it-Tribunal kien korrett
li jagra u li jinterpreta I-artikolu 3 tal-Kap. 281 in toto, altrimenti s-subartikolu
3(3) wahdu kien ikun wiehed frivolu u bla effett. L-appellata tispjega li dan
sahansitra jaghmel riferiment ghas-subartikolu 3(2). Tkompli tirrileva li fis-
subartikolu 3(3) tal-Kap. 281, il-legislatur ma kkwalifikax u lanqas eskluda xi
pajjiz partikolari, u ghalhekk wiehed jassumi li hija wkoll kellha d-dritt li tigi
kkunsidrata ghal warrant taht I-imsemmi artikolu. Ghalhekk ir-ragunament tax-
xhud il-Profs. Baldacchino fl-affidavit tieghu, imur kontra I-intenzjoni tal-
legislatur u johlog diskriminazzjoni bejn pajjizi terzi diversi, meta qal li
generalment jigi kkundsidrat li tinghata warrant lil persuni li gejjin minn pajjizi

terzi bhal Kanada jew I-Awstralja, ghaliex huwa facli “to bench-mark them
against ACCA”. Kif jirrizulta mill-provi dokumentarji taghha quddiem it-
Tribunal, I-appellata ghandha snin twal ta’ esperjenza f'xoghol ta’ accountancy
u anki ghandha diversi kwalifici, u tindika liema huma dawk l|-aktar gholja. L-
appellata tikkontendi li I-kontenut tal-korsijiet li hija ssemmi mhuwiex identiku
ghal dawk offruti hawn Malta, izda huwa simili fis-suggett tal-accountancy u |-
awditjar, b’e¢¢ezzjoni tal-ligijiet lokali, u dan il-Bord appellant seta’ u kellu I-
obbligu legali taht il-Kap. 281 jivverifika kif mitlub skont il-ligi. L-appellata
tikkjarifika s-sottomissjoni tal-Bord appellant dwar id-domanda diretta li kienet
saret lill-Profs. Baldacchino, u tghid li fpagna 6 u 7 tat-transcript tal-kontro-
ezami tieghu, huwa ma wegibx b’'mod dirett fuq id-diploma pprezentata
minnha, izda f'sfond iehor. Tghid li kuntrarjament ghall-mod kif il-Bord
appellant ged jinterpreta I-ligi, minn imkien ma tohrog l-intenzjoni tal-legislatur
li wiehed jigi kkunsidrat ghal warrant jekk “ikun ghamel kors ta’ studju li huwa
kwazi tal-istess livell ghal dak Ewropew”. Tghid li aktar mit-tul tal-kors, il-
kontenut jiddetermina I-livell li wiehed ikun lahaq fil-professjoni tieghu, u
ghalhekk il-ligi tobbliga lill-Bord appellant sabiex jaghmel il-verifiki tieghu.
Tikkontendi li hija ghandha diversi snin ta’ esperjenza fl-accounting u |-awditjar,
u d-Direttiva numru 2006/43/KE tal-Parlament Ewropew u tal-Kunsill tas-17 ta’
Mejju, 2006, in partikolari I-Artikolu 11 taghha, tikkunsidra I|-esperjenza
professjonali bhal taghha bhala fattur |i wiehed ghandu jiehu in
konsiderazzjoni, u b’hekk id-Direttiva tidderigi lill-Istati Membri tal-Unjoni
Ewropea sabiex jaghtu l-opportunita lin-nies ta’ pajjizi terzi sabiex ikunu jistghu
japplikaw skont |-esperjenza, u fejn din ghandha tittiehed in konsiderazzjoni
flimkien ma’ korsijiet specifici. L-appellata tirrileva li hija wkoll ¢ittadina Maltija,

mizzewgha ragel Malti, u |-esperjenza ta’ xoghol bhala accountant ghamlitha
kemm fil-pajjiz minn fejn hija gejja, izda anki hawn Malta fejn ilha minn April
tas-sena 2006. Tikkontendi li mhijiex raguni valida fil-ligi u skont I-ispirtu tal-
istess ligi li hija ticcahhad minn warrant, ghaliex jekk it-talba taghha tintlaga’,
ser jinholog precedent perikoluz. L-appellata tghid li I-Bord ghandu obbligu fil-
ligi li jikkunsidra u johrog warrants wara li jaghmel paragun u jaghmel cert li
wiehed ghandu kwalifici adegwati, u dan minkejja li I-process jista’ jkun wiehed
difficli u time-consuming. B’hekk biss tghid jista’ jintlahaq I-ghan tal-legislatur
skont is-subartikolu 3(3) tal-Kap. 281.

11. llI-Qorti tosserva li t-Tribunal fid-decizjoni tieghu tassew strah fuq id-
disposizzjonijiet tas-subartikolu 3(2) tal-Kap. 281, u sahansitra ddikjara li I-Bord
appellant ma kienx mexa skont dak rikjest mill-paragrafu (d) ta’ dak is-
subartikolu, billi nagas milli jaghti opportunita lill-appellata sabiex togghod
ghall-ezami kif mahsub fl-imsemmi paragrafu. Izda tosserva wkoll li I-appellata
fir-rikors taghha guddiem il-Bord ma kinitx ¢ara u konsistenti dwar liema
subartikolu hija kienet geghda tinvoka. Ghandu jinghad li fl-ittra taghha tal-20
ta’ Novembru, 2019, annessa mal-applikazzjoni taghha ghall-hrug ta’ warrant
ta’ Certified Public Accountant, l-appellata talbet sabiex I-imsemmija
applikazzjoni tigi kkunsidrata taht is-subartikolu 3(3) tal-Kap. 281, u fid-
decizjoni tieghu tal-4 ta’ Jannar, 2020, il-Bord appellant iddikjara li huwa kien
ged jichad l-applikazzjoni taghha ghall-hrug ta’ CPA warrant temporanja.
Imbaghad fir-rikors quddiem it-Tribunal, |-appellata wara li tiddikjara li hija
tissodisfa r-rekwiziti elenkati fis-subartikolu 3(2) tal-Kap. 281 sabiex tinghata
warrant halli tippratika |-professjoni ta’ accountant hawn Malta, taghmel
riferiment ghas-subartikolu sussegwenti 3(3) tal-Kap. 281, li jaghti I-jedd lill-

Bord appellant sabiex “...johrog, lil xi persuna li tkun kwalifikata kif imiss biex
tagixxi bhala accountant f'xi pajjiz terz, warrant biex tagixxi bhala accountant
f’'Malta ghal dak il-perijodu limitat jew ghal dawk il-perijodi limitati jew ghal
dak I-ghan specifiku jew ghal dawk [-ghanijiet specifici, jew kemm ghal dak il-
perijodu kif ukoll ghal dak I-ghan, u suggett ghal kull kondizzjoni ohra li tista’
tigi specifikata fil-warrant”. lzda mbaghad tissottometti |i gabel il-Bord
appellant wasal ghad-decizjoni tieghu li giet ikkomunikata lilha diversi xhur
wara, huwa ma talab ghall-ebda kjarifika min-naha taghha jew sahansitra
ntalbet sabiex tidher u tinghata I-opportunita li tispjega ghaliex kellha tinhareg
il-warrant. Tkompli tghid fl-istess rikors quddiem it-Tribunal, li I-Bord ma kien
ta l-ebda spjegazzjoni ghaliex fil-fehma tieghu r-rikjesta taghha ma kinitx
sufficjentement gustifikata, u ghalhekk tghaddi sabiex titlob lit-Tribunal sabiex

ihassar u jirrevoka d-decizjoni tal-Bord appellant, u dan filwaqt li jilga’ it-talba

taghha ghall-hrug ta’ warrant ta’ accountant.

12. Ghalhekk il-Qorti tghid li ghalkemm l|-appellata ma kinitx konsistenti fil-
premessi tar-rikors taghha quddiem it-Tribunal, johrog car xorta wahda li t-
talba taghha kienet imsejsa fuq is-subartikolu 3(3) tal-Kap. 281 u t-talba taghha
kienet sahansitra ghall-hrug ta’ warrant temporanja kif ikkontemplata minn
dan is-subartikolu. Ghalhekk kif sewwa jirrileva |-Bord appellant, id-decizjoni
tat-Tribunal tistrieh fugq konsiderazzjonijiet legali differenti minn dawk li I-
appellata pprezentat fir-rikors taghha quddiemu. Tikkunsidra li effettivament
dak li kien mitlub u tenut jaghmel it-Tribunal, kien li jinvestiga d-decizjoni

appellata tal-Bord appellant ai termini tad-disposizzjonijiet tal-Kap. 490.

13. Ghaldagstant il-Qorti ssib gustifikat I-ewwel aggravju tal-Bord appellant
u tilgghu, izda fid-dawl ta’ dak li ser tipprovdi ghalih il-Qorti ma tarax li hemm
bzonn li tikkunsidra I-kumplament tal-appell, u tastjeni milli tiehu konjizzjoni

tal-kumplament tieghu.

Decide

Ghar-ragunijiet premessi I-Qorti tiddeciedi dwar l-appell tal-Bord appellant
billi tilgghu u tordna li I-atti ghandhom jintbaghtu lura quddiem l-imsemmi
Tribunal sabiex dan ikompli jinvestiga I-kwistjoni mressqa mill-appellata kif

fuqg imfisser.

L-ispejjez tal-proceduri quddiem it-Tribunal u dawk tal-appell odjern

ghandhom jithallsu mill-partijiet rispettivi.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

